
Thabo o ne a itumetse thata! O ne a ya 
go eta le mmaagwe kwa polaseng ya 
sonobolomo. E ne e le polase ya ga Malome.

Ba goroga kwa polaseng. Kwa kgakajana, 
Thabo o bona dithabana le motswedi. Gape 
o bona le ntlo ya marulelo a bojang ya 
polase.

Pono e e ntle, e ne e le ya masimo a tletse ka 
disonobolomo.

Disonobolomo tsa itumedisa Thabo thata.

A tsaya tshwetso ya go kopa Malome go mo 
ruta go jala sonobolomo.



7



8

Malome a bontsha Thabo dipeo tse di 
tshetlha le tse ditshweu.

“A disonobolomo tse ditelele tsele di mela go 
tswa mo dipeonyaneng tse?” Thabo a botsa 
ka go kgakgamala.

“Ee,” ga araba Malome. “Ke dikgakgamatso 
tsa dipeo. Setlhare se segolo se kile sa bo se 
le sennye!”

Malome a bontsha Thabo go baakanya 
mmu go jala dipeo. O tlosa bojang le maje. 
Morago a lema mmu.

La bofelo, a epa mesima mo mmung. A 
lokela peo ka gare ga mosima le mosima.

Malome a bolelela Thabo gore o nosetsa 
dipeo jang.

“O tshwanetse go tshela metsi a mannye. 
Fela dipeo di nosetswe letsatsi le letsatsi. 
Jaanong, re emela letsatsi, mmu le metsi go 
tsosa dipeo gore di simolole go tlhoga,” a 
rialo.

Malome a naya Thabo dipeo dingwe tsa 
sonobolomo go ya gae letsona.

“Ke a leboga Malome.

Ke itumelela go ya go jala dipeo tsame fa ke 
goroga kwa gae!” ga bua Thabo.

Thabo a boloka dipeo tsa gagwe sentle mo 
tseleng go boela gae.

Fa Thabo a fi tlha gae, a dira se Malome a mo 
boleletseng sona.

A lema mmu, mme a lokela peo nngwe le 
nngwe mo mosimeng. O ne a nosetsa dipeo 
letsatsi lengwe le lengwe.

Letsatsi la tlhabela dipeo. Morago ga dibeke 
tse pedi, matlhogela a matala a simolola go 
tswa mo mmung. Dipeo tsa sonobolomo di 
ne di mela.

Ka bonako, malomo a mantle a a serolowane 
a bulega. Thabo a nna motlotlo.

Mme le ena a nna motlotlo. A tsaya 
ditshwantsho go romela Malome.


